144 ORAIN ETA HEMEN

El callejon sin salida
de la «euskaldunizacion»

Hona hemen textu bat. Zein textu ederra eta argia ederrik
eta argirik bada.

Noizkoa ote? 1937koa? Holakorik frango agertu zen, bai,
gerra— eta gerraoste garai hartan lurralde hauetan. Ikusi beste-
rik ez dago Jakin 24.ean (5-73 or.) ateratako hainbat textu.
Haien antz handia du ondoko honek. Hizkuntza bera, tonu
bera, gorroto bera. Baina ez garai bera. 1983koa da hau, urta-
rrilaren 30ekoa hain zuzen.

Nork egina ote? José Maria Areilza izan daiteke egilea, edo
Luis Hurtado Alvarez, edo Luis Antonio Vega, edo Jaime Oli-
ver, edo Sirimiri... Baina bada epigonorik. Jakin ez dakigu zein
den, egin esan; José Maria de Basalduaren izenean agertu da,
baina ezizena omen da.

Non argitaratua ote? Garai bateko La Voz de Esparia, La
Unidad, EIl Diario Vasco egunkari frankistaren batetan? Edo
aurko La Gaceta del Norte ultraeskuindarrean? Ez, ez. Bilbo-
o Tribuna Vasca—n, PSOEren egunkari progresistan publikatu
da artikulu distiratsu hau.

Tonu honetako artikulu bat, gaurregun, gaitzizenez, non
eta Tribuna Vasca—n atera izanak badu muntarik. Oso esanahi-
tsu da. Ez, egia esan, argudio berririk dagoelako bertan. Zaha-
rrak berri. Hildakotzat ematen genituen herrak, sendimenduak,
eritziak, gorrotoak ezjakinkeriak... hona bapatean bizirik, eta
ondo bizirik aurkitzen ditugula. Elai batek ez duela udaberria
egiten? Badakigu. Artikulu hau ez da mota honetakoetan baka-
rra, ordea, paraje horretan, Tribuna Vasca—n alegia. Emiliano
Sernak, A.M. Ortiz Alfauk, Restituto Zorrillak, G. Diaz-Pla-
jak, Rafael Salcedok, eta beste zenbaitek eman dute beretik.
Artikulu hauen argitarazioak ez dakit udaberririk adierazten
duenentz, baina sasoi berri bat baietz esango nuke: euskararen
aurkako ofentsibarena. Ala ez? Denak atera bait dira 28-0 so-
natuaren ondoren. Zer gertatzen da? Geroztik euskararen
etsaiek seguruago, indartsuago ikusi dutela beren burua?

Basalduaren artikulua irakurrita, euskararen borrokarik ba-
daioela konturatzen da bat. Borroka, bai. Ez, ordea, euskaldu-
nok hala nahi dugulako. B Joan Larrinaga.

